
1. Scríobh aiste (500 focal) ar cheann amháin de na hábhair seo a leanas:

a. Tá alt le scríobh agat don suíomh idirlín www.tobar.ie. Suíomh é seo atá dírithe ar bhunmhúinteoirí le cabhrú leo acmhainní foghlama Gaeilge a aimsiú. Luaigh roinnt samplaí de leabhair Ghaeilge atá óiriúnach do pháistí scoile. Ar bhain tú féin úsáid as na leabhair seo sa seomra ranga? Cad a cheap tú de leibhéal na teanga, den chló agus den dearadh? Cén taitneamh a bhain na páistí as na leabhair chéanna?

b. ‘Ba chóir úsáid a bhaint as an nuatheicneolaíocht leis an nGaeilge a mhúineadh sa bhunscoil’. An aontaíonn tú leis an ráiteas seo? Scríobh alt do nuachtlitir na scoile agus déan cur síos ar do thaithí féin ar shuímh ghréasáin Ghaeilge, ar chluichí ríomhaireachta Gaeilge nó ar aon acmhainn nua-aimseartha eile atá ar fáil as Gaeilge. Cad iad na buntáistí nó na míbhuntáistí a bhaineann leis an nuatheicneolaíocht agus múineadh na Gaeilge, dar leat? 

2. Scríobh nóta (150-180 focal) ar cheann amháin de na topaicí seo a leanas:

a. Cruinniú le tuismitheoirí duine de na páistí. Tá buachaill amháin i do rang a bhfuil deacrachtaí móra agat leis. Scríobh nóta chuig a chuid tuismitheoirí ag míniú dóibh cuid de na deacrachtaí atá agat leis. Abair leo go bhfuil tú ag iarraidh bualadh leo. Luaigh an dáta, an áit agus an t-am sa nóta. 

b. Tosóidh ranganna damhsa hip hap sa scoil go luath. Scríobh nóta chuig na tuismitheoirí agus tabhair roinnt eolais faoi na rudaí seo a leanas: cén múinteoir a bheidh i mbun na ranganna, an lá, an t-am, an táille do pháistí aonair agus do theaghlaigh, cén sórt éadaí agus cén sórt bróg a bheidh ag teastáil.  

c. Litir ghearáin chuig an múinteoir ranga. Tá do pháiste i rang a cúig. Tháinig sí abhaile inné agus bhí a cuid spléacaí briste. Ceapann tú go mbíonn bulaíocht ar siúl sa chlós gach lá ag am lóin agus nach bhfuil na múinteoirí ag tabhairt airde ar an bhfadhb. Scríobh litir ghearáin chuig an múinteoir ranga. Cad a chóir di nó don scoil a dhéanamh leis an bhfadhb a réiteach, dar leat.

3. ‘Is cuma liom cad a cheapann aon duine eile faoi. Is é mo laoch é. Cén fáth? Fan go n-inseoidh mé duit cén fáth….’

Scríobh scéal nó cuntas (150-180 focal) bunaithe ar na habairtí thuas, i stíl a bheadh oiriúnach do dhaltaí sna hardranganna bunscoile. 

4. Athscríobh an measúnú ceachta seo a leanas gan na lúibíní agus déan cibé athrú is gá:

Measúnú 

An (Corpoideachas)

Cuspóirí:
D’éirigh (___) na cuspóirí (ceacht) seo a leanas a (_____) amach.

Cuireadh ar chumas na bpáistí:

an liathróid a (ceap), a (preab) agus an sprioc ceart a (buail)

Rith go tapa agus (____) san aer

Rialacha (an cluiche) a (tuig) agus iad a (lean)

Páirt a (glac) i gcluichí foirne agus meas a léiriú (_) pháistí eile.

Silím (__) thaitin an ceacht leis na páistí. Bhí aimsir mhaith ann agus bhí deis acu scileanna nua a fhoghlaim amuigh (___) spéir. Níl dóthain (spás) sa seomra ranga leis na scileanna (imirt) seo a (forbair).

Ní raibh go leor (am) acu, áfach, an cluiche a (críoch) roimh am (sos).

Dá mbeinn leis an gceacht seo a (múin) arís, (____) roinnt athruithe.

Chuirfinn na páistí i ngrúpaí (_) bheirt roimh ré. Ní (___) cead ag na páistí a gcuid páirtnéirí féin a (roghnaigh).  (_____) úsáid as níos mó áiseanna.

Tá ceangal idir an ceacht seo agus na (ábhar) seo a leanas:

an (Oideachas Pearsanta, Sóisialta agus Sláinte) agus an (Drámaíocht)

5. Athscríobh na habairtí seo gan na lúibíní agus cuir isteach an focal ceart i ngach cás:

a) Tá mé an-bhuíoch (…), a Liam.

b) A Sheáin, ná bac (…) na páistí eile atá in éad (…).

c) Tá coinne (…) tuismitheoirí Mháire (…) an múinteoir ranga.

d) An bhfuil cuimhne (…) ar an gceacht a rinneamar inné, a pháistí?

e) Bain triail (...) an gceist ar leathanach a dó dhéag.

f) Cé atá freagrach (…) na leabhair a bhailiú inniu?

g) A Shiobhán, féach ar an duine atá (…) sa líne.

h) Ar bheannaigh sibh (…) chuairteoir, a pháistí?

6. Mínigh na míreanna atá faoi chló trom sna logainmneacha seo a leanas: 

a) Cluain Sceach
b) An Rinn
c) Domhnach Broc

Cuir Gaeilge ar na logainmneacha seo a leanas:

d)
Stillorgan

e)
Finglas

f)
Landsdowne Road

g)
Abbey Street

7. Athscríobh na frásaí seo a leanas gan lúibíní:

a) Tuismitheoir (Conchúr Mac Murchú)

b) Róise Bean (Ó Dálaigh)

c) máthair (Deasún Mac an Easpaig)

d) A (Caoimhe), is le Ruairí (Ó hUallacháin) é sin. 

e) Sadhbh (Breatnach)

f) A (Muiris Mac Giolla Phádraig)

8. Cuir an fhoirm cheart den mhodh ordaitheach iolra i ngach abairt thíos:

a) (Bailigh) an bruscar, le bhur dtoil.

b) (Scríobh) bhur n-ainmneacha ag barr an leathanaigh.

c) (Socraigh) síos agus ná (déan) dearmad go bhfuil an cigire sa scoil! 

d) (Tóg) amach na huirlisí ceoil agus (bí) ag seinnt!

e) Ná (imigh) go fóill – tá an príomhoide ag iarraidh labhairt libh.

f) (Abair) na focail i mo dhiaidh!

g) (Pacáil) na málaí agus (tar) liom go dtí geataí na scoile.

9. Scríobh na frásaí seo a leanas gan na lúibíní agus déan cibé athrú is gá:

a) an (saotharlann) (mór)

b) na (áis) (bocht)

c) an (seimineár) (tábhachtach)

d) an (bileog) (glas)

e) an (príomhoide) (díograiseach)

f) an (oiliúint) (bunúsach)

g) an (cáilíocht) (cuí)

h) na (leabhar) (mór)

i) na (naíonán) (sinsearach)

